App. Civ. 76/12/1

QORTI TAL-APPELL

IMHALLFIN

S.T.0. PRIM IMRALLEF MARK CHETCUTI
ONOR. IMRALLEF GIANNINO CARUANA DEMAJO
ONOR. IMRALLEF ANTHONY ELLUL

Seduta ta’ nhar |-Erbgha, 23 ta’ Frar, 2022.

Numru 11

Rikors numru 76/2012/1 JVC

Margaret Falzon

V.

Joseph u Miriam konjugi Spiteri; Saviour Spiteri; Francis Spiteri
u b’digriet tat-18 ta’ Gunju 2013 giet kjamata fil-kawza Maria Spiteri
u b’digriet tat-23 ta’ Ottubru 2013 Dr Jean Paul Grech gie nominat
kuratur ta’ Maria Spiteri stante li I-istess ma hijiex compus mentis

PRELIMINARI:

1. L-attri¢i permezz ta’ din il-kawza talbet il-qasma ta’ tliet ereditajiet:

ta’ missierha Francesco Spiteri, u ta’ hut missierha Francesca Spiteri u

Giuseppa Spiteri. L-attri¢i u I-konvenuti Joseph, Francis u Saviour huma

ahwa, u Il-kjamata fil-kawza tigi ommhom. (Saviour Spiteri ddikjara li

m'ghandux interess fl-ereditajiet u ghalhekk l-attri¢i cediet il-kawza fil-
konfront tieghu.) Famest ijiem qabel ma nghatat is-sentenza, il-konvenut

Joseph Spiteri pprezenta rikors (datat 23 ta’ Gunju 2016) fejn ikkontesta

l-istituzzjoni tal-attrici ohtu Margaret Falzon bhala eredi universali ta’
Giuseppa Spiteri fit-testment tal-istess Giuseppa Spiteri “stante li din
kienet tistrieh fuq zewg kundizzjonijiet rizoluttivi u kumulattivi” li skont hu
ma avverawx ruhhom. Qal li ghalhekk kontestwalment mar-rikors kien
ged jipprezenta rikors quramentat “/i permezz tieghu qieghed jitlob illi jigi
dikjarat li I-hames artikolu tat-testment ta’ Giuseppa Spiteri ma ghandux
effett u ghalhekk |-ahwa kollha ulied Francesco Spiteri ghandhom jigu
ddikjarati bhala werrieta tal-imsemmija Giuseppa Spiteri.” Qal ukoll li fid-
dawl tal-Art. 794 tal-Kap. 12 tal-Ligijiet ta’ Malta kien qed jeccepixxi I-
eccezzjoni tal-lis alibi pendens stante li tali decizjoni taffettwa |-ezitu tal-
pro¢eduri odjerni. Ghalhekk talab lill-Qorti tordna s-soprasessjoni tal-
kawza u tissospendi I|-prolazzjoni tas-sentenza pendenti l-ezitu tal-

proceduri hekk istitwiti kontemporanjament mar-rikors.

2. I-Qorti tal-Magistrati (Ghawdex) Gurisdizzjoni Superjuri, Sezzjoni
Generali, fis-sentenza taghha tat-28 ta’ Gunju 2016 ¢ahdet it-talba tal-
konvenut Joseph Spiteri ghas-sospenzjoni tal-kawza u s-sospensjoni tal-
prolazzjoni tas-sentenza u ghaddiet biex tiddeciedi I-kawza fuq il-mertu.
Is-sentenza taghha giet emendata permezz ta’ digriet datat 14 ta’ Lulju

2016 wara rikors tal-attrici Margaret Falzon li fih gibdet I-attenzjoni tal-

Qorti li t-tmien (8) talba (biex jigi nominat nutar u jigi ffissat jum, lok u hin
ghall-pubblikazzjoni tal-kuntratt ta’ gasma u kuratur ghall-eventwali

kontumaci) ma gietx deciza.

3. ll-konvenut Joseph Spiteri hassu aggravat bil-fatt li I-ewwel Qorti
¢ahdet ir-rikors tieghu u ghaddiet biex taghti s-sentenza u ghalhekk fit-3
ta’ Awwissu 2016 intavola |-appell odjern, li permezz tieghu qed jitlob il
din il-Qorti:

“...tilga’ dan l-appell, u thassar u tirrevoka s-sentenza appellata in
kwantu din ¢ahdet it-talba tal-esponenti appellanti ghas-soprasessjoni
tal-kawza u tas-sospensjoni tal-prolazzjoni tas-sentenza u ghalhekk
thassar u tirrevoka I-kumplament tal-istess sentenza in kwantu din
inghatat fuq fatti specje li gqeghdin jigu kkontestati f’ gudizzju separat
u li jistghu ghalhekk jinbidlu; u konsegwentement tirrimetti |-process
lura lill-Ewwel Onorabbli Qorti sabiex dina tiddeciedi I-mertu tal-kawza
wara li jkun hemm ezistu definittiv fil-kawza fl-ismijiet Joseph Spiteri
et vs Margaret Falzon et (Rikors Guramentat Nru. 44/2016, bl-ispejjez
kontra l-appellati.”
4. L-aggravju tal-konvenuti appellanti bazikament jirrigwarda I-fatt li |-
ewwel Qorti skartat |-ec¢ezzjoni tal-“lis alibi pendens” imgajma minnhom
fir-rikors tat-23 ta’ Gunju 2016, fejn talbuha tissospendi I-prolazzjoni tas-
sentenza u konsegwentement tissoprasjedi I-kawza pendenti I-ezitu ta’
kawza ohra li pprezentaw dakinhar stess stante li lI-ezitu taghha ser
jimpingi fuq il-mertu tal-kawza odjerna. (ll-kawza li pprezentaw hija dik

bin-nru 44/2016 fl-ismijiet Joseph Spiteri et v. Margaret Falzon et).

5. Jispjegaw li permezz tal-kawza nru 44/2016 qged jikkontestaw li

Margaret Falzon hija fil-fatt I-eredi universali ta’ Giuseppa Spiteri, stante
li hija giet innominata bhala eredi universali fit-testment tal-istess
Giuseppa Spiteri tat-2 ta’ Frar 2005 bil-patt u I-kundizzjoni li Margaret
Falzon u |-familjari taghha jirrendulha s-servigi, kuri u assistenzi li hija
kellha bzonn sal-gurnata ta’ mewtha u b’'mod specifiku i ma
jirrikoverawhiex f'dar jew istitut. Jac¢ennaw ghall-fatt li Giuseppa Spiteri
mietet fdar tal-anzjani fir-Rabat, Ghawdex, u dan kontra I-kundizzjoni
kontenuta fit-testment taghha. Jargumentaw li jekk it-talba taghhom fil-
kawza nru 44/2016 tintlaga’, il-wirt u s-suc¢éessjoni li taghhom ged tintalab
id-divizjoni f'din il-kawza odjerna jkollu jigi spartit fishma differenti minn

dawk kif decizi mill-ewwel Qorti.

6. Ifakkru li meta [|-Qorti tkun affaccata b’eccezzjoni ta’ lis alibi
pendens, hija tenuta li tistenna l-ezitu tal-proc¢eduri li jistghu jinfluwixxu
fuq id-decizjoni taghha gabel ma tiddeciedi dwar il-mertu tal-kaz li jkollha

guddiemha.

7. Jikkummentaw ukoll li I-kawza nru. 44/2016 kienet originarjament
giet assenjata lill-ewwel Qorti kif preseduta, u li hija fil-fatt astjeniet milli
tiehu konjizzjoni ulterjuri tal-atti proprju; jenfasizzaw li r-raguni li tat kien
proprju ghaliex “tat sentenza li b’xi mod tista’ timpingi fuq il-mertu ta’ din

il-kawza”. lIsostnu li dan ikompli jsahhah I-aggravju taghhom.

8. |zidu jghidu li I-fatt li talbu s-soprasessjoni u s-sospensjoni tas-
sentenza hamest (5) ijiem biss gqabel ma nghatat is-sentenza mhux ta’

importanza, ghaliex |-Art. 794 tal-Kap 12 jistabbilixxi li I-e¢¢ezzjoni tal-lis

alibi pendens jew ta’ konnessjoni ta’ kawza ma’ ohra tista’ tinghata “Fkull

Zmien sas-sentenza’.

9. Jargumentaw ukoll li d-dikjarazzjoni li ghamlu (fejn qalu li I-kwoti kif
indikati huma korretti) ma tistax titqies bhala li ezawrew id-dritt sagrosant
taghhom li jopponu ghall-proceduri relattivi ghall-kontestazzjoni tat-

testment.

10. L-attrici Margaret Falzon wiegbet biex tghid li s-sentenza moghtija
mill-ewwel Qorti fit-28 ta’ Gunju 2016, hekk kif emendata bid-digriet tal-
14 ta’ Lulju 2016, hija gusta u timmerita konferma, bl-ispejjez kontra I-
appellanti. Inoltre ssostni li I-appell huwa fieragh u vessatorju u li allura
[-appellanti ghandhom jigu kkundannati jhallsu spejjez doppji a tenur tal-

Artikolu 223(4) tal-Kap. 12 tal-Ligijiet ta’ Malta.

11. L-Avukat Jean Paul Grech bhala kuratur ta’ Maria Spiteri sostna li
s-sentenza appellata hija gusta u timmerita konferma in toto. Ippreciza li
I-prezenza ta’ Maria Spiteri f'dawn il-pro¢eduri kienet intiza biss ghall-
integrita’ tal-gudizzju. Jispjega li l-unika interess taghha huwa |i |-

arrangamenti vigenti ghall-hlas tal-ispejjez ghas-soggorn ta’ Maria Spiteri

fid-dar tar-residenza ghall-anzjani fSan Lawrenz, Ghawdex, jibga’ fis-
sehh, u ghalhekk mill-bgija jirrimetti ruhu, b’dan li Maria Spiteri

m’ghandhiex tbati I-ebda spejjez ta’ din I-istanza.

KUNSIDERAZZJONIJIET TA’ DIN IL-QORTI:

lI-kawza 44/2016/PC

12. Qabel xejn din il-Qorti tosserva li I-kawza nru. 44/2016/PC fl-ismijiet
Joseph Spiteri u Francis Spiteri v. Margaret Falzon u Salvu Spiteri li
permezz taghha Joseph Spiteri u huh Francis Spiteri talbu li jigi dikjarat li
dik il-parti tat-testment tat-2 ta’ Frar 2005 fejn iz-zija taghhom Giuseppa
Spiteri halliet lil ohthom Margaret Spiteri eredi universali, m’ghandhiex
effett, giet deciza fil-25 ta’ Ottubru 2017. II-Qorti tal-Magistrati
(Ghawdex), Gurisdizzjoni Superjuri, Sezzjoni Generali, b’referenza ghal
kawza |-ohra (44/2016PC) odjerna kkonkludiet i l-atturi rrinunzjaw
ghad-dritt li jikkontestaw xi dispozizzjoni testamentarja |li a bazi

taghha kellha ssir tali divizjoni.

13. Minn tali decizjoni sar appell (nru. 44/2016), li nstema’

kontestwalment quddiem il-Qorti tal-Appell u ged tinghata sentenza

flimkien ma’ din is-sentenza.

14. Rigward l-eccezzjoni tal-lis alibi pendens minkejja li Joseph Spiteri

ma talabx permess sabiex jipprezenta ec¢éezzjoni ulterjuri, I-ewwel Qorti

gieset li kien fil-fatt qajjem tali ec¢ezzjoni tal-lis alibi pendens fir-rikors
tieghu. Hija spjegat li fit-termini tal-Artikolu 974 [subinciz (2)] kellha I-

fakulta® li tiddeciedi tali ec¢ezzjoni fl-istess hin li tiddeciedi I-mertu.

15. Din il-Qorti fl-ewwel lok ma tarax li I-e¢¢éezzjoni tal-lis alibi pendens

kellha x’'tagsam ma-cirkostanzi ezistenti fit-23 ta’ Gunju 2016.
16. Huma I|-Artikoli 792-794 tal-Kap 12 (it-Tielet Ktieb, Titolu II, Sub-
Titolu VII) |i jikkontemplaw |-e¢cezzjoni tal-lis alibi pendens jew ta’

konnessjoni ta’ kawza ma’ kawza ohra.

17. L-Artikolu 792 (lis_alibi_pendens) jikkontempla cirkostanzi fejn

hemm kawzi bl-istess oggett, u I-Artikolu 793 (konnessjoni tal-kawzi)

jikkontempla kawzi fejn li ghandhom konnessjoni ta’ suggett, jew fejn id-

decizjoni ta’ wahda tista’ tolgot id-decizjoni tal-ohra. F’tali Cirkostanzi

jista’ jigi ordnat li tali kawzi jinstemghu flimkien.

18. Biex konvenut jissolleva I-lis alibi pendens f kawza, irid diga” jkun
hemm kawza ohra bl-istess oggett, u li tkun giet intavolata gabilha — dan
ma kienx il-kaz in kwistjoni. Meta I-konvenut Joseph Spiteri e¢cepixxa |-

lis alibi pendens fir-rikors tat-23 ta’ Gunju 2016 (apparti I-fatt li ma talab I-

ebda permess biex jaghmel dan) ma kien hemm I-ebda kawza ohra li
saret qabel din odjerna; invece kien ghadu kif ipprezenta jew kien ghadu
kemm ipprezenta kawza gdida dakinhar stess, ¢ioe™ addirittura erba’ snin
wara |-kawza odjerna. Inoltre l-iskop ta’ e¢cezzjoni ta’ lis alibi pendens hu
li I-kawzi jinstemghu flimkien quddiem I-istess qorti u mhux li kawza
quddiem qorti wahda tigi sospiza pendenti |-ezitu tal-ohra quddiem qorti

ohra.

19. Ghalhekk ir-rikors tat-23 ta’ Gunju 2016 ghandu jitgies bhala rikors

ghal soprasessjoni u sospensjoni tal-prolazzjoni tas-sentenza u xejn iktar.

Talba qghal soprasessjoni u sospensjoni tal-prolazzjoni tas-

sentenza:

20. Huwa pacifiku fil-gurisprudenza nostrana li s-soprasessjoni hija

mizura e¢cezzjonali li ghandha tintuza b’kawtela kbira.

21. L-ewwel Qorti fil-kawza odjerna ¢andet it-talba ghas-soprasessjoni

U sospensjoni tal-prolazzjoni tas-sentenza wara li ghamlet is-segwenti

kunsiderazzjonijiet:

(i) kopja tar-rikors guramentat ma giex anness mar-rikors ghal

soprasessjoni u ghalhekk il-kontenut tieghu ma tpoggiex a

konjizzjoni taghha;

(i) ghalkemm it-testment ta’ Giuseppa Spiteri ilu ben not lill-

konvenut sa mis-sena 2010, gatt ma gajjem xi ilment dwaru: la

gabel ma giet intavolata I-kawza fI-2012 u lanqas fil-mori;

(i) addirittura fin-nota li pprezenta fit-30 ta’ Jannar 2015 (fol
164), in ottemperanza mal-verbal tal-20 ta’ Novembru 2014, il-

konvenut iddikjara li I-ishma kif indikati fil-lista a fol 60, huma

korretti stante li jirrizultaw mill-kuntratti u testmenti relattivi tal-

persuni involuti;

(iv) ir-rikors ghal soprasessjoni jikkontradixxi b’'mod assolut id-

dikjarazzjonijiet precedenti tal-konvenut u allura huwa abbuziv

u intiz biex itawwal il-pro¢edura ghad-detriment tal-attrici.

22. Din il-Qorti considerando c¢-cirkostanzi kollha tal-kaz u b’mod
partikolari t-tielet u r-raba’ raguni tal-ewwel Qorti, u anke fid-dawl tas-
sentenza tallum fil-kawza Joseph Spiteri et v. Margaret Falzon et

(44/2016PC) ma tarax li ghandha tiddisturba I-pozizzjoni tal-ewwel Qorti.

DECIDE

23. Ghal dawn il-motivi geghda tichad I|-appell tal-konvenuti Joseph u

Miriam konjugi Spiteri u tikkonferma s-sentenza appellata in toto.

24. L-ispejjez taz-zewq istanzi ghandhom jithallsu mill-istess appellanti.

Mark Chetcuti Giannino Caruana Demajo  Anthony Ellul
Prim Imhallef Imhallef Imhallef

Deputat Registratur
ar

